
Mu buđaldangirji – Sámi mánáide buđaldeapmi sámi kultuvrra ja sámegiela vuođul 

 

Čoahkkáigeassu/ abstrákta: 

Mii leat almmuhan mánáide  buđaldangirjji mas sámi kultuvra lea vuođđun. Ulbmilin lea 

movttiidahttit sámi mánáid ivdnet govaid  ja čoavdit bargobihtáid ja guldalit muitalusaid 

sámegillii. Jurdda lea ahte rávisolbmot humadit mánáiguin fáttáid birra ja nu nannejit 

sátneriggodaga ja sániid sojahanmáhtu ja maid dáinna lágiin ovddidit sámegiela ásahusas.  

Girji lea hábmejuvvon jahkeáigodagaid mielde ja čuovvu mánáidgárdejagi ja sámi árbevirolaš 

doaimmaid mat gullet guđege áigodahkii. Girjjis leat govat guđa sámi árbevirolaš máidnasis, 

maid mánát galget ivdnet, ja daidda gullevaš bargobihtáid čoavdit ja seammás guldalit 

muitalusa qr-koda bakte. Juohke siidui lea sáhpán čiehkadan, man mánát galget gávdnat. 

Ulbmiljoavku leat mánát mánáidgárddis ja skuvlla astoáiggefálaldagas.   

Girji leat almmuhuvvon davvisámegillii, julevsámegillii ja lullisámegillii ja govat leat 

heivehuvvon iešguđet sámi guovlluide, muhto čájehit maiddái min oktasaš kulturárbbi. 

